
Jarngesne utnedh:

1. altese tsåatskelesvoetem feengkedh, bööredidh  

meatan årrodh jïh vaastahtahkem vedtedh altese vaastahtahkese.

2. bokstaavide tjuvtjiedidh jïh dej bïjre soptsestidh.

3. jïjtjehke gærjan bïjre soptsestidh; åvtesæjroe/minngiesæjroe,  

plaeriedidh, guktie lohkh, tihtele jïh tjaelije jïh vielie.

4. gærjan dahkoen bïjre soptsestidh viehkine:

 … baajedh maanam raajesem jallh jiehtegem illedh.

 … såemies sæjroeh lohkedh, tjöödtjestidh, ektesne soptsestidh dan bïjre maam 

lidie lohkeme, maanam madtjeldehtedh dahkoem vaajestidh.

 … ræhpas gyhtjelassh dahkose gihtjedh juktie madtjeldehtedh dam mejnie 

lohkeminie, datnine ektine onterdidh.

 … gihtjedh gie, maam, mannasinie, guktie – gyhtjelassh gærjan dahkose  

juktie ektiedahkose bööredidh.

 … dahkoem gærjesne mïsse akt ektiedidh mij lea åehpies dïsse.

5. gyhtjelassh hammoedidh «Daelie edtjem gyhtjelassem gihtjedh,  

manne onterdem...?

6. baakoeh lïeredh mah leah orre maanese. Dovne jarngebaakoeh jïh baakoeh 

mah leah vihkele juktie dahkoem guarkedh. Nuhtjh synonymh, aelhkie  

tjïelkestimmieh jïh nuhtjh baakoem åehpies ektiedimmesne.

7. gosse lidie såemies sæjroeh lohkeme: Gihtjh mejtie maanan naan  

gyhtjelassh gærjese.

8. baakoej bïjre soptsestidh mah rijmadieh, mah seamma bokstaavine jïh  

tjoejine aelkieh, jïh baakoeh mah seammalaakan tjoejem utnieh.

Daate lea mojhteselæstoe dïsse mïsse maahtah jarngesne utnedh gosse lohkede.

IJ LEAH naan njieptjie njeaptjan-læstoe.

Mujhtieh jeerehtidh maam dijjieh jarngesne utnede!

